
O‘zbekiston Prezidenti Shavkat Mirziyoev ham 2020 yilning 29 dekabr kuni parlamentga 

yo‘llagan Murojaatnomasida kashfiyot va texnologiyalarni yaratishda tabiiy fanlar fundamental 

asos bo‘lgani haqida to‘xtalib, keyingi yillarda O‘zbekistonda ko‘pdan beri o‘z holiga tashlab 

qo‘yilgan ilmiy maktablarni tiklash va jahon faniga integratsiyalashtirish masalasini alohida 

ta’kidlab o‘tishi alohida e’tiborga molikdir.  

XXI asrga kelib, insonlarning tabiiy resurslarga talabi tez sur’atlarda oshdi. Natijada 

tabiiy resurslar zahirasini kamayib  ketishiga, atrof-muhitning ifloslanishiga, tabiat 

komponentlari orasidagi mutanosiblikning buzilishiga, qolaversa o‘zining salomatligiga va 

hayoti uchun xavfli bo‘lgan salbiy oqibatlarning yuzaga chiqishiga ham sababchi bo‘lib 

qolmoqda. Mazkur yo‘nalishda iqtisodiyotimizning barcha jabhalariga bozor mexanizmlarini 

joriy etish, sohalarda chuqur tarkibiy islohotlar orqali uzoq muddatli barqaror o‘sishning 

poydevorini yaratish uchun yo‘nalishlarda keng qamrovli ishlarni amalga oshirish vazifasi 

qo‘yildi.  

O‘zbekiston Respublikasi Prezidenti SH.M.Mirziyoev o‘z ma’ruzasida  Ї 

Mamlakatimizning   buyuk   kelajagi   ham, ertangi kunimiz, erkin va farovon hayotimiz ham, 

O‘zbekistonning XXI asrda jahon hamjamiyatidan qanday o‘rin egallashi ham — bularning 

barcha- barchasi, avvalambor, yangi avlod, unib-o‘sib kelayotgan farzandlarimiz qanday insonlar 

bo‘lib voyaga etishiga bog‘liq. Bunda esa, tabiiyki, ajdodlarimiz faoliyati, hayoti, o‘lmas merosi 

yuksak marralarni ko‘zlagan yoshlarimiz uchun ibrat maktabidir”5 deb - ta’kidladi. 

Bugun mamlakatimizda ham landshaftlar va ularni oqilona tashkil etish dolzarb muammo 

bo‘lib qolmoqda. 

 Bugun bu muammolar yanada serqirra, murakkab va har doimgidek dolzarbdir. Ularning 

turli jabhalari bilan bir qator tabiiy, ijtimoiy va texnika fanlari o‘z tadqiqot predmeti doirasida 

shug‘ullanmoqda. Ammo ularning birortasi bu muammoni to‘laligicha qamrab ololmaydi. U 

fanlararo muammodir.  Bu borada landshaftshunoslikning o‘rni va ahamiyati o‘ziga xosdir. 

Chunki landshaftshunoslik inson yashaydigan va o‘z xo‘jalikdagi faoliyatini olib boradigan 

hududlarning tabiiy sharoitini, tabiiy komponentlari orasidagi o‘zaro aloqadorliklarni, o‘zaro 

ta’sirlarni shu jumladan, inson faoliyatining ta’sirini ham o‘rganadigan fandir. Shuning uchun 

landshaft tushunchasi va ta’limotini yaratilishi, rivojlantirilishi bilan bog‘liq tadqiqotlarda faol 

bo‘lgan olimlarning faoliyatini o‘rganish nihoyatda dolzarbdir. Chunki bu fan kishilik 

jamiyatining amaliy talablariga bog‘liq holda shakllanib, rivojlanib  kelmoqda. Ma’lumki, 

landshaftshunoslik tabiiy geografiyaning muhim tarkibiy qismi sanaladi. Geografiya boshqa 

fanlar qatori o‘zining rivojlanishi davomida juda ko‘p ilmiy nazariy kashfiyotlarni qo‘lga 

kiritgan fandir. Shunday nazariy kashfiyotlardan biri landshaft haqidagi ta’limotning yaratilishi, 

ya’ni tabiatda inkor qilib bo‘lmaydigan haqiqat-"landshaft"lar mavjudligini kashf qilinishidir.  

Landshaft haqidagi ta’limotning ilmiy-g‘oyaviy asosi buyuk tuproqshunos olim 

V.V.Dokuchayevning ilmiy faoliyati bilan bog‘liq.  U tuproqni o‘rganishda genetik holda 

yondashadi va tuproqning tarkibi xossalari, uning rel’yef, iqlim, o‘simlik, tog‘ jinslari tarkibi 

bilan bevosita bog‘liqligini asoslaydi. V.V.Dokuchayev tuproqni jonsiz va jonli (biokos) 

tabiatning modda va energiya almashinuvi, evolyusiyasi natijasida hosil bo‘lgan tabiiy-tarixiy 

hosila degan xulosaga keladi.  

V.V.Dokuchayevning shogirdi L.S.Berg rus olimlari ichida birinchi bo‘lib landshaftga aniq 

ta’rif beradi. L.S.Berg 1913 yilda "tabiiy landshaftlar deganda rel’yef, iqlim, o‘simlik va tuproq 

qoplamining yetakchi belgilari o‘xshashligi bilan ajralib turadigan joylarni tushunmoq lozim" 

deb yozadi. 

                                                           
5  2020 йил 29 декабрда Президент Шавкат Мирзиёевнинг олий мажлисга ва Ўзбекистон халқига 

мурожаатномаси. 

https://president.uz/uz/lists/view/4057

Bu nazariy g‘oya geografiya tarixida yuksak mantiqiy umumlashma - xulosa bo‘lib 

maydonga keldi va tabiatning har bir unsuri landshaftning ajralmas tarkibiy qismi ekanligini tan 

olishga undadi. Bu esa o‘z navbatida "landshaft" tabiiy geografik tarmoq fanlarni bog‘lab 

turuvchi tabiiy tizim ekanligini oshkora qildi. Landshaft haqidagi ta’limotning  nazariy va amaliy 

asoslari takomillashib keldi. Tabiiy landshaftlarni tizimlar nazariyasi asosida o‘rganishni boshlab 

bergan olimlardan biri V.B.Sochava 1963 yilda landshaftga mazmundosh bo‘lgan "geotizim" 

atamasini fanga kiritdi. Keyinchalik bu atama qator etakchi landshaftshunoslar tomonidan tan 

olindi. 

Tizimlar nazariyasi asosida landshaftlarni o‘rganish landshaftshunoslik fanining 

rivojlanishi uchun yangi davrni ochib berdi, uni amaliyot bilan bog‘lanishi imkoniyatlari 

oydinlashdi.  

V.S.Preobrajenskiy "landshaft eng avvalo geografik qobiqning nisbatan bir butunlikka ega 

bo‘lgan bo‘lagidir”... u geografik qobiqning eng muhim xossalarini o‘zida mujassam qiladi", deb 

ta’kidlaydi.  

Albatta, landshaft o‘z chegarasi, negizi, yoshi resurs imkoniyatlariga ega bo‘lgan hududiy 

tizimdir.  

 "Landshaftni biz tabiiy jarayonlarning samarasigina deb emas, balki ana shu o‘zaro 

ta’sirni amalga oshiruvchi tizim deb tushunmog‘imiz lozim", deb qayd qiladi M.A.Glazovskaya. 

Landshaft tabiiy qonuniyatlar asosida yashaydigan o‘z-o‘zini boshqaradigan, tiklaydigan, 

moddiy va nomoddiy resurslar yaratuvchi, to‘plovchi va sarflovchi hududiy tizimdir. Boshqacha 

qilib aytganda, landshaftlar tabiiy resurslarning hududiy majmuasidir. Demak, insoniyatning 

yashashi, xo‘jalik faoliyati uchun zarur bo‘lgan tabiiy sharoit va resurslarning aniq makoni bor. 

Bular turli ko‘lamdagi landshaftlardir. 

Landshaft haqidagi ta’limot (landshaftshunoslik)ni geografiyaning tarmoq fanlardan farqi 

shuki, u landshaftni tarkibiy qismlarining barcha xossalarini emas, balki landshaftning bir 

butunligi xossalarini o‘rganadi.  

Landshaft doirasidagi bir komponent landshaftning boshqa barcha komponentlari ta’sirida 

bo‘ladi. Landshaftning bir resursdan noto‘g‘ri foydalanish undagi ikkinchi resursga salbiy ta’sir 

ko‘rsatadi. Demak, landshaftni integral resurs timsoli yoki tabiiy resurslar majmui deb 

tushunmoq lozim. 

